
				এই পাতাটির মুদ্রণ সংশোধন করা প্রয়োজন। 
অনন্তমাণিক্য খণ্ড ।
বিজয়মাণিক্য রাজার পরলোক হৈল। অনন্তমাণিক্য রাজা মগদে (১) শুনিল ॥ গোপীপ্রসাদ নারায়ণ কার্য্যের প্রধান । ভোজন করয়ে রাজা শ্বশুরের স্থান ॥ যেই দিনে তার ঘরে রাজা নাহি আইসে। ডাকিয়া আনিয়া রাজা খাওয়ায়ে বিশেষে ॥
ত্য গিয়া রাজায় শ্বশুর গৃহে খায়।
সদাকাল মহারাণী রাজাকে বুঝায় ॥ রাজা হইয়া শ্বশুর গৃহে নিত্য কেনে খাও । ভাল মন্দ নাহি বুঝ মরিবারে চাও ৷ এ কথা শুনিয়া রাজা কহন্ত (২) আপনে । শ্বশুরে ডাকিয়া নিতে রহিব কেমনে ॥ পিতা সমৰ্পিয়া গিছে তাহার নিকট । তার আজ্ঞা লঙ্ঘি আমি রহিতে সঙ্কট ॥ হেন শুনি মহাদেবী নিঃশব্দে রহিল । রাজারে ধরিল কালে মানা না শুনিল ॥ সপ্ত বৎসরের রাণী হৈল বুদ্ধিমতী । না ধরে কাহার বাক্য অবোধ নৃপতি ॥
হেন রূপে কত কাল গেল এই মতে । বিধি নিয়োজিত রাজা না পারে বুঝিতে ॥ গোপীপ্রসাদ মহামন্ত্রী সে যে রাজ্যলোভী হৈল। জামাতা বধিতে মন্ত্রী মন্ত্রণা করিল। গদাভৗম স্থানে মল্ল শিখয়ে রাজায়ে । গোপনে মল্লের স্থানে মন্ত্ৰীয়ে শিখায়ে ॥ যেই কালে মল্ল বিদ্যা রাজারে শিখাইবা । নৃপ গলে বদ্ধ করি পরাণে মারিবা ॥
(১) মগদ—মঘ । (২) কহন্ত-কহেন, বলেন ।

